Skriflesing: 1Tim 4-7 



Tema: Vermy nuttelose dinge en raak besig met wat saak maak. 
Die kerk is in ‘n toestand.


Wêreldwyd daal die getalle van die hoofstroomkerke dramaties.

Redes:

formele lidmate – kom kerk toe maar daar stop dit.


Boek lidmate – hulle name kom op die boeke voor = gelukkig.


geheime agente – Hulle is Christene maar leef dit nie.  


geykte lidmate – alles moet in die kerk gebeur soos nog altyd en 
 



as iemand ‘n voet verkeerd sit – slaan hom met 
 



die kerk orde of sinode.

Die verskonings vir die optrede is legio


Afgetree


Te oud of te jonk 

te besig of siek 
 
Hou nie van die Ds of ‘n ander persoon in ‘n spesifieke kerk nie.


Die bedieningstruktuur  of styl staan my nie aan nie.

Ek dink ons hemelse Vader se hart krimp ineen van pyn
wanneer al die verskonings aangebied word...
want daarbuite roep die wêreld in nood.
Binne dit alles beleef ons vanaand die vreugde van jongman
wat sy geloof publiek in die gemeente wil bely.

‘n Jong man wat sê:


Ek glo in God die Vader, wat my Vader is 


in Jesus Christus, wat my Verlosser is en vir my sonde gesterf het


in Heilige Gees, God wat in my is en saam met Wie ek leef...!


Ek wil ‘n verskil maak

Ek wil op God se pad wees!

Wat is die padmerkers?

Lees 1 Tim 4:7-12
Kom ons begin by wat vermy moet word:

Bly weg van onheilige en sinlose verdigsels.. (v7(a))
Waarvan sou Paulus hier praat?

Hoofstuk 1:3b&4 lui

Daar is sekere mense wat valse leerstellings versprei, en jy moet hulle dit verbied.  Hulle moet hulle nie met verdigsels en eindelose geslagsregisters besig hou nie.  Sulke dinge gee eerder aanleiding tot twisgesprekke as wat die vordering bevorder wat God deur die geloof gee.

Dié mense het gestry gegaan oor dinge in die Ou Testamentiese wet en die  geslagsregisters.  Die stryery het geen opbou tot gevolg gehad en dit was vir niemand tot enig nut nie, behalwe dit het verdeeldheid gebring
Dit laat my wonder oor baie van die dinge waaroor ons so in die kerk stry en baklei wat geen opbou tot gevolg het nie.

Is dit nie dalk ook dinge wat ons moet vermy en liewer
daarop fokus om die evangelie positief te verkondig.  

Die tweede padmerker is: RAAK BESIG (7(b))

Oefen jou om in toewyding aan God te leef...
want dit het in alle opsigte groot waarde en hou belofte in

vir hierdie sowel as die toekomstige lewe.

Raak besig – word aktief.  Kom aan die gang...
Julle wat glo, bereid is om op te staan en  te verkondig
‘n Persoonlike woord aan jongmense: (v 12)


Niemand mag op jou neersien omdat jy jonk is nie maar wees jy vir die 


gelowiges ‘n voorbeeld in woord gedrag, in liefde, geloof en reinheid.

Daar is die tendens om te dink dat jongmense nie eintlik die nodige kennis het 

Hoor God se boodskap aan jou gelowige:


Niemand mag op jou neersien omdat jy jonk is nie.

Hoe gaan jy dit voorkom of die neersien wat daar bestaan bolwerk?

Wees jy ‘n voorbeeld van hoe ‘n gelowige moet leef. 

(tupos dui op ‘n patroon of ‘n model)
Voorbeeld is kragtigste boodskap wat jy kan uitstuur 
Waarin?

Teks leer 4 dinge:

1. Dit was jy praat/sê – WOORD
Praat die waarheid – anders bedrieg jy mense (Eks 20:17)
Ef 4:29 lui:

Vuil taal moet daar nooit uit julle mond kom nie; praat net wat goed en 

opbouend is volgens die eis van omstandighede, sodat dit julle  hoorders ten goede kan kom.

As jy bely en sê “Ek is kind van die Here” moet dit ook duidelik wees 

uit dit wat jy praat.  Anders is jy fake

Daar is bitter min dinge wat ons jeug so afsit soos valsheid.

Fakeness / valsheid bring afstand.

2. jou GEDRAG
Jakobus leer: As jy iemand se geloof wil sien – kyk na sy gedrag.

Ef 4:22 leer: Jou gedrag behels uit aflê of uittrek van die oumens

en die aanleer of leef van die nuwe mens.

Jou gedrag moet Jesus se optrede moduleer

Doen aan ander wat jy aan jouself gedoen wil hê.

Reik uit na die  mens in nood.
(Jy vind Jesus by die swaarkry mense)
Hy reik uit na die siekes.

Jou gedrag moet gedryf word deur LIEFDE

Joh 15:13 leer:

Niemand het groter liefde as dit nie; dat hy sy lewe vir 
sy vriende aflê.

Liefde is die dryfveer wat jou moet aanvuur om diens te lewer

Liefde is om om te gee.
Liefde is om te vergewe
Liefde is om bemoeienis te maak met die siekes, die eensames, die armes

Liefde is om ruimte vir jou medemens te maak

3. GELOOF

Geloof beteken hier om geloofwaardig te wees.
Jy bely jy is ‘n kind van die Here – leef dan soos ‘n kind van die Here.

Help nie jy is Sondag ‘n voorbeeld maar Maandag tot Saterdag ‘n skande

Sondag aanbid jy God maar Maandag vloek jy lasterend Sy Naam

God verdra nie skyngelowigheid nie.

Dit roep om straf...

En die wêreld, veral die jeug, hulle sien deur jou.

Jy maak dat die kerk geminag word – omdat sy lidmate skynheilig is...

Dit gaan oor lojaliteit aan Jesus...

Wees lojaal aan Hom met jou hele lewe – en jy sal geloofwaardig wees.

4. Jy ‘n voorbeeld in REINHEID wees.
Reinheid gaan oor morele waardes.

Dit is nie net om NEE te sê vir buitehuwelikse seks, dwelms, en misbruik van alkohol nie, dit is ook deel daarvan.  

Dit feit dat Satan dit aantreklik voorstel beteken nie dat dit so is nie.
Reinheid is om jou skoon te hou van alles

wat jou, kind van God, kan besoedel.

SLOT 

Gaan wees ‘n voorbeeld vir jou maats.

Gaan wees ‘n voorbeeld vir die wêreld


sodat almal kan sien – JY dien die LEWENDE GOD.  
Die Heilige Gees gee jou die krag daarvoor.

Hy loop elke dag die pad saam met jou.

Geniet dit, leef met oorgawe vir jou KONING

Hy verwag dit van jou.

AMEN

